
İyul 2022 

 

KƏND TƏSƏRRÜFATI 
sahəsi üzrə istehsal göstəriciləri 

 2022-ci ilin yanvar-iyul ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 3.1 faiz artıb (Şəkil 1). 
  

Şəkil 1. Kənd təsərrüfatı məhsullarının fiziki həcm indeksi 
(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 
qiymətlərlə 6391.0 milyon manat təşkil edib ki, bunun da 45.6 faizi (2911.5 milyon 
manat) heyvandarlıq sahəsinin, 54.4 faizi (3479.5 milyon manat) bitkiçilik sahəsinin 
payına düşüb. 
 

 2022-ci ilin yanvar-iyul aylarında kənd təsərrüfatı, meşə və balıqçılıq sahəsində 
yaradılan əlavə dəyərin ÜDM-də payı 5.0 faiz təşkil edib (Şəkil 2). 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

 2022-ci ilin yanvar-iyul aylarında yun, barama, taxıl (qarğıdalı ilə), tütün və yaşıl 

çay yarpağı istisna olmaqla bütün kənd təsərrüfatı məhsullarının istehsal həcmi artıb 

(Cədvəl 1). 
 
Cədvəl 1. Kənd təsərrüfatı məhsullarının istehsalı 

Malın adı Ölçü Yanvar-iyul 
2022 

Yanvar-iyul 
2021 

Ötən ilin müvafiq 

dövrünə nisbəti, %- lə 

Ət (diri çəkidə) min ton 317.1 307.9 103.0 

Süd min ton 1,284.4 1,263.0 101.7 

Yumurta mln. ədəd 1,165.1 1,120.7 104.0 

Yun min ton 14.8 15.0 98.3 

Barama ton 339.2 491.3 69.0 

Taxıl, qarğıdalı ilə min ton 2,852.8 3,076.1 92.7 

Günəbaxan min ton 2.9 2.9 100.1 

Şəkər çuğunduru min ton 5.9 - 100.0 

Tütün min ton 1.7 2.7 63.7 

Kartof min ton 677.0 650.1 104.1 

Tərəvəz min ton 1,194.4 1,183.6 100.9 

Bostan məhsulları min ton 388.7 381.9 101.8 

Meyvə və giləmeyvə min ton 308.9 292.2 105.7 

Üzüm min ton 7.8 7.7 100.7 

Yaşıl çay yarpağı ton 621.3 796.0 78.1 

Mənbə: Dövlət Statistika Komitəsi 

KƏND TƏSƏRRÜFATI 
məhsulları bazarı 

 2022-ci ilin yanvar-iyul aylarında 547.6 milyon ABŞ dolları həcmində kənd 
təsərrüfatı məhsulu ixrac olunub. Kənd təsərrüfatı məhsulları ixracının həcmi ötən ilin 
müvafiq dövrünə nəzərən dəyər ifadəsində 12.6 faiz artıb (Şəkil 3). 

 

Şəkil 3. Kənd təsərrüfatı məhsullarının ixracı, milyon ABŞ dolları 

Mənbə: Dövlət Gömrük Komitəsi 
 
 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib. 

 
Cədvəl 2. Kənd təsərrüfatı məhsullarının ixracı 

Məhsulun 
adı 

Yanvar-iyul 
2022 

Yanvar-iyul 
2021 

Ötən ilin müvafiq 
dövrünə nisbəti, %-lə 

miqdarı 
(min ton) 

məbləği 
(mln. dollar) 

miqdarı 
(min ton) 

məbləği 
(mln. dollar) 

miqdara 
görə 

məbləğə 
görə 

Tərəvəz 206.6 179.6 230.7 181.8 89.5 98.8 
ondan:  

kartof 78.2 35.1 91.8 39.9 85.1 88.0 
pomidor 112.2 134.1 119.0 128.2 94.3 104.7 

Meyvə 144.4 199.3 135.0 156.9 106.9 127.1 
Arpa 17.4 3.6 9.0 1.7 1.9 d. 2.1 d. 
Tütün xammalı 3.7 11.9 1.4 3.4 2.6 d. 3.5 d. 
Pambıq mahlıcı 58.2 140.3 86.5 133.8 67.3 104.8 
Gön-dəri 2.9 8.3 2.8 6.7 106.4 122.5 
Heyvandarlıq 

məhsulları* x 4.7 x 1.8 x 2.6 d. 

Cəmi x 547.6 x 486.1 x 112.6 

Mənbə: Dövlət Gömrük Komitəsi 
*Heyvandarlıq məhsullarına ət, süd və qaymaq, yun, təbii bal, xam ipək və diri heyvanların dəyəri daxildir. 

547.6

486.1

2022 yanvar-iyul 2021 yanvar-iyul

 Cari ilin iyul ayında kartofun, pomidorun, sarımsağın və yemişin topdansatış 

qiyməti əvvəlki aya nisbətən artıb, digər məhsulların qiyməti isə aşağı olub və ya sabit 
qalıb (Cədvəl 3). 

 

Cədvəl 3. İyul ayında kənd təsərrüfatı məhsullarının topdansatış qiymətinin 
əvvəlki aya nisbətən dəyişməsi (manatla) 

Adı İyun 
2022 

İyul 
2022 Fərq Adı İyun 

2022 
İyul 
2022 Fərq 

Meyvə 

Alma 

Palmet/Cənnət alması 

Armud 

Krasavitsa/Düşes 
1.10 0.70 -36.4% 3.00 0.80 -3.8 d. 

Yay alması/Slava Yay armudu/Konfrans 
0.75 0.50 -33.3% 1.05 0.80 -23.8% 

Gilənar yerli 

Portağal 

Türkiyə 
1.50 1.50 0.0% 2.05 2.05 0.0% 

Üzüm Kardinal İran 
2.75 0.90 -3.1 d. 1.85 1.85 0.0% 

Gavalı yerli 
Ərik Qırmızıyanaq 

1.00 0.50 -50.0% 1.25 1.25 0.0% 

Moruq yerli 
Çiyələk yerli 

3.50 2.50 -28.6% 2.40 2.40 0.0% 

Limon Lənkəran 
Şaftalı Fədai 

0.13 0.13 0.0% 3.25 1.15 -2.8 d. 

Kivi idxal 

Qoz 

yerli 
2.90 2.90 0.0% 4.00 4.00 0.0% 

Fındıq quru Ukrayna 
4.10 4.10 0.0% 2.50 2.50 0.0% 

Tərəvəz 

Kartof Cəlilabad (təzə)/Tovuz (təzə) 
Soğan Ağdam, sarı 

0.35 0.55 57.1% 0.73 0.49 -32.9% 

Kələm Bərdə Xiyar Melit 
0.40 0.28 -30.0% 0.45 0.45 0.0% 

Pomidor 

Çəhrayı Yerkökü yerli 
0.80 1.85 2.3 d. 0.90 0.90 0.0% 

Bakı 
Çuğundur yerli 

0.80 1.55 93.7% 0.60 0.60 0.0% 
Göyçay 

Sarımsaq yerli 
0.80 1.55 93.7% 1.35 1.55 14.8% 

Lobya yerli 
Badımcan yerli 

1.50 0.95 -36.7% 1.00 0.19 -5.3 d. 
Qarğıdalı 

sütülü 
yerli 

Bibər yaşıl (yerli) 
0.50 0.28 -44.0% 1.00 0.75 -25.0% 

Bostan 

Qarpız yerli 
Yemiş yerli 

0.43 0.28 -34.9% 0.50 0.60 20.0% 
Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

 Cari ilin iyul ayında çiyələyin, gavalının, portağalın, əncirin, kartofun, 
pomidorun, bibərin, badımcanın, soğanın, lobyanın, gül kələmin, qarğıdalı sütülünün, 

qarpızın və yemişin qiyməti keçən ilin müvafiq dövrünə nisbətən yüksək olub, digər 
kənd təsərrüfatı məhsullarının qiyməti isə aşağı olub və ya sabit qalıb (Cədvəl 4). 
 

Cədvəl 4. Kənd təsərrüfatı məhsullarının 2022-ci ilin iyul ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı İyul 
2021 

İyul 
2022 Fərq Adı İyul 

2021 
İyul 
2022 Fərq 

Meyvə 

Alma Cənnət alması 

Armud 

Düşes 
0.85 0.70 -17.6% 1.15 0.80 -30.4% 

Çiyələk yerli Krasavitsa/Konfrans 
2.25 2.40 6.7% 1.55 0.80 -48.4% 

Alça yerli 
Gilənar yerli 

1.50 1.15 -23.3% 1.75 1.50 -14.3% 

Ərik Qırmızıyanaq 
Portağal Misir/Türkiyə 

3.50 1.25 -2.8 d. 1.85 2.05 10.8% 

Şaftalı 

Fədai 
Göyəm yerli 

1.40 1.15 -17.9% 0.75 0.65 -13.3% 
nektarin  

Əncir yerli 
1.50 1.00 -33.3% 0.90 1.05 16.7% 

Gavalı yerli 

Limon 

Lənkəran 
0.40 0.50 25.0% 0.24 0.13 -45.8% 

Fındıq Göy, qabıqlı Türkiyə 
2.10 1.60 -23.8% 0.20 0.20 0.0% 

Üzüm Kardinal Moruq yerli 
0.90 0.90 0.0% 2.50 2.50 0.0% 

Tərəvəz 

Kartof Tovuz (təzə) 
Soğan Ağdam, sarı 

0.44 0.55 25.0% 0.27 0.49 81.5% 

Pomidor 

Zirə 

Xiyar  

Melit 
0.55 1.55 2.8 d. 0.78 0.45 -42.3% 

Çəhrayı Yelpənək 
0.55 1.85 3.4 d. 0.48 0.45 -6.2% 

Kələm Bərdə Yerkökü yerli (iri) 
0.55 0.28 -49.1% 1.15 0.90 -21.7% 

Sarımsaq yerli Lobya yerli 
2.25 1.55 -31.1% 0.90 0.95 5.6% 

Bibər yaşıl (yerli)  
Gül kələm yerli 

0.28 0.75 2.7 d. 0.48 0.90 87.5% 

Badımcan yerli Qarğıdalı 

sütülü 
yerli 

0.11 0.19 72.7% 0.15 0.28 86.7% 
Bostan  

Qarpız yerli 
Yemiş yerli 

0.21 0.28 33.3% 0.23 0.60 2.6 d. 
Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 
sahəsinə dövlət dəstəyi 

 2022-ci ilin yanvar-iyul ayları ərzində Aqrar Kredit və İnkişaf Agentliyi 
tərəfindən 5183 kənd təsərrüfatı texnikasının satışı maliyyələşdirilib (Cədvəl 5). 

 
Cədvəl 5. Lizinqə verilmiş kənd təsərrüfatı texnikası (ədəd) 

Texnikanın adı Cəmi 
(2005 – 31.07.2022) 

2022-ci ilin yanvar-iyul 
ayları ərzində lizinqə verilib 

Cəmi 57900 5183 

Taxılyığan kombayn 1145 40 
Pambıqyığan kombayn 222  0 
Traktor 13908 773 
Digər texnikalar 42625 4370 

Mənbə: Kənd Təsərrüfatı Nazirliyi 
 

 2022-ci ilin yanvar-iyun ayları ərzində Aqrar Kredit və İnkişaf Agentliyi 

tərəfindən aqrar sektorda fəaliyyət göstərən 2155 fiziki və hüquqi şəxsə 35.9 milyon 
manat məbləğində güzəştli kredit verilib. Bunun 24.2 milyon manatı texnika və 
avadanlıq təyinatlı kreditlər, 11.7 milyon manatı mikrokreditlər, 10.04 min manatı isə 
damazlıq heyvan alışı üçün kreditlərdir. 

 2022-ci ilin yanvar-iyul ayları ərzində Aqrar Kredit və İnkişaf Agentliyi 

tərəfindən 94 sahibkarlıq subyektinə 2330 baş damazlıq heyvan (2020 baş iribuynuzlu, 

310 baş xırdabuynuzlu) alışına 7 milyon manat, habelə kənd təsərrüfatı texnikası və 
avadanlıqlarının alışı üçün 2325 müraciət üzrə 45.3 milyon manat məbləğində güzəşt 

vəsaiti ayrılıb. 

XƏBƏRLƏR 
 

DAŞKƏNDDƏ TÜRK DÖVLƏTLƏRİ AQROBİZNES 
FORUMU KEÇİRİLİB 

 
Özbəkistan Respublikasının paytaxtı Daşkənddə Türk Dövlətləri Aqrobiznes Forumu 

keçirilib. İyulun 4-də keçirilən tədbir Türk Dövlətləri Təşkilatının 1-ci Kənd Təsərrüfatı 

Nazirləri Toplantısı çərçivəsində təşkil olunub. Forumda təşkilata üzv dövlətlərin və 
müşahidəçi ölkələrin aqrar sahə üzrə ixtisaslaşmış şirkətlərinin nümayəndələri iştirak edib. 

Tədbirdə türk dövlətləri arasında kənd təsərrüfatı sahəsində əməkdaşlığı genişləndirmək, birgə 
layihələr həyata keçirmək imkanları müzakirə olunub. 

Türk Dövlətləri Aqrobiznes 
Forumunda çıxış edən 
Azərbaycan Respublikasının kənd 
təsərrüfatı naziri İnam Kərimov 
bildirib ki, foruma qatılan kənd 
təsərrüfatı şirkətləri ikitərəfli 
görüşlər keçirmək imkanından 

maksimum yararlanmalıdır: “Ölkə 
iqtisadiyyatının şaxələndirilməsi 
fonunda aqro-ərzaq sistemimizin 
davamlı transformasiyasına nail 

olmaqda maraqlıyıq. Yaşıl enerji, 

rəqəmsallaşma və daha güclü 
biznes mühiti davamlı kənd təsərrüfatının qurulması üçün əsas hədəflər sayılır. Bu gün işğaldan azad 

edilmiş ərazilərdə yeni ağıllı kəndlər salınır. Bu ərazilərdə iqlim baxımından ağıllı və icma əsaslı 

kənd təsərrüfatının inkişaf etdirilməsi əsas prioritetdir. Bunu nəzərə alaraq bütün iştirakçılar azad 

olunmuş ərazilərin aqro-ərzaq sistemlərinin inkişafı üçün ən yaxşı texnologiya və təcrübələrin 
transferində əməkdaşlığa dəvət edilir”. 

Qeyd olunub ki, Azərbaycan hökuməti əlverişli investisiya mühiti yaratmaqla kənd təsərrüfatı 

sektorunu xarici investorlar üçün daha cəlbedici etməyə çalışır: “Kənd təsərrüfatına ciddi dövlət 
dəstəyi mexanizmləri mövcuddur, bu sahənin inkişafı üçün kreditlər ayrılır. Eyni zamanda aqrar 

məhsul istehsalı prosesi bütün növ vergi ödəmələrindən azaddır. Azərbaycan bazarında fəaliyyət 
göstərən xarici aqrar şirkətlər də eyni üstünlüklərdən istifadə edə bilərlər. Azərbaycan həm də Şərq-
Qərb və Şimal-Cənub nəqliyyat layihələri ilə Avrasiyanın etibarlı nəqliyyat və logistika 
mərkəzlərindən birinə çevrilib. Xarici investorların və iş adamlarının bu mühüm logistika 

layihələrinin üstünlüklərindən yararlanmaq imkanları var”. 
Daha sonra Türk Dövlətləri Aqrobiznes Forumu çərçivəsində Türk Dövlətləri Təşkilatına üzv 

ölkələrin aqrar sahə üzrə ixtisaslaşmış şirkətlərinin nümayəndələri arasında ikitərəfli görüşlər 
keçirilib. Ar-Ge, aqrar təhsil, texnologiya transferi, bitki və heyvan sağlamlığı sahəsində əməkdaşlıq 

imkanları müzakirə olunub. 
Azərbaycanı Forumda 20-dək aqrar şirkətin nümayəndəsi təmsil edib. 

DAŞKƏNDDƏ TÜRK DÖVLƏTLƏRİ TƏŞKİLATININ 
1-ci KƏND TƏSƏRRÜFATI NAZİRLƏRİ TOPLANTISI 

  
Azərbaycanla Özbəkistan arasında Kənd Təsərrüfatı sahəsində 

Əməkdaşlıq üzrə Yol Xəritəsi imzalanıb 
 
İyulun 5-də Özbəkistan Respublikasının paytaxtı Daşkənddə Türk Dövlətləri Təşkilatının 

1-ci Kənd Təsərrüfatı Nazirləri Toplantısı keçirilib. Özbəkistanın kənd təsərrüfatı naziri 

Cəmşid Xocayev və Türk Dövlətləri Təşkilatının baş katibi Bağdad Amreyevin sədrlik etdiyi 
toplantıya quruma üzv olan və müşahidəçi qismində dəvət edilən ölkələrin kənd təsərrüfatı 

nazirləri qatılıblar. Nazirlər Toplantısının keçirilməsində məqsəd iştirakçı dövlətlər arasında 

kənd təsərrüfatı sahəsində əməkdaşlığın genişləndirilməsi, ticarət dövriyyəsinin artırılması, 

qarşılıqlı maraq doğuran layihələri reallaşdırmaq imkanlarını müzakirə etmək olub. 

Tədbirdə çıxış edən Azərbaycanın kənd təsərrüfatı naziri İnam Kərimov bildirib ki, Azərbaycan 
aqro-ərzaq sisteminin davamlı transformasiyasına nail olmaq üçün böyük səylər göstərir: “Yaşıl 

enerji, rəqəmsallaşma və innovativ həllər dayanıqlı milli aqro-ərzaq sisteminin qurulması 

istiqamətində fəaliyyətimizin əsas prinsipləridir. Azərbaycanda uğurlu rəqəmsal kənd təsərrüfatı 

transformasiyası həyata keçirilir. Mövcud təcrübə müvafiq beynəlxalq təşkilatlar tərəfindən ən yaxşı 

qlobal təcrübələrdən biri kimi qəbul olunur. Ölkəmizdə 500 mindən çox fermer Elektron Kənd 
Təsərrüfatı İnformasiya Sistemi vasitəsilə rəqəmsal kənd təsərrüfatı xidmətlərindən və dövlət 
dəstəyindən faydalanır. Azərbaycan bu təcrübəni Türk Dövlətləri Təşkilatının üzvləri ilə bölüşməyə 
hazırdır”. 

Toplantıda çıxış edən natiqlər türk dövlətlərinin kənd təsərrüfatının bütün istiqamətləri üzrə 

geniş əməkdaşlıq potensialının olduğunu bildiriblər. 
Tədbirin sonunda Türk Dövlətləri Təşkilatının 1-ci Kənd Təsərrüfatı Nazirləri Toplantısının 

Yekun Bəyannaməsi qəbul olunub. 

Toplantı çərçivəsində Azərbaycanın kənd təsərrüfatı naziri İnam Kərimovla Özbəkistanın kənd 
təsərrüfatı naziri Cəmşid Xocayevin ikitərəfli görüşü keçirilib. Görüşdə Azərbaycan Respublikasının 

Prezidenti cənab İlham Əliyevin Özbəkistana son rəsmi səfəri zamanı əməkdaşlığın gücləndirilməsi 
ilə bağlı qarşıya qoyduğu tapşırıqların yerinə yetirilməsi, əməkdaşlığın gələcək fəaliyyət istiqamətləri 
ətrafında müzakirələr aparılıb. 

Görüşün sonunda Azərbaycanla Özbəkistan arasında Kənd Təsərrüfatı sahəsində Əməkdaşlıq 

üzrə Yol Xəritəsi imzalanıb. Yol Xəritəsində iki ölkənin aqrar sığorta sistemi, kənd təsərrüfatının 

rəqəmsallaşdırılması, kənd təsərrüfatına dövlət dəstəyi mexanizmləri sahəsində təcrübə mübadiləsi 
aparması, ipəkçilik sahəsində birgə müəssisənin yaradılması və digər məsələlər öz əksini tapıb. 

Azərbaycanın kənd təsərrüfatı naziri toplantı çərçivəsində, həmçinin Türk Dövlətləri 
Təşkilatının baş katibi Bağdad Amreyev, Qırğızıstanın kənd təsərrüfatı naziri Askarbek Canıbekov 

və Qazaxıstanın kənd təsərrüfatı naziri Erbol Karaşukeyevlə ikitərəfli görüşlər keçirib. 

İQTİSADİ ƏMƏKDAŞLIQ TƏŞKİLATINA ÜZV ÖLKƏLƏRİN KƏND 

TƏSƏRRÜFATI NAZİRLƏRİNİN 7-ci GÖRÜŞÜ 
 
İyulun 6-da Özbəkistanın paytaxtı Daşkənd şəhərində İqtisadi Əməkdaşlıq Təşkilatına 

(ECO) üzv ölkələrin kənd təsərrüfatı nazirlərinin 7-ci görüşü keçirilib. Tədbirin keçirilməsində 
məqsəd İƏT ölkələri arasında aqrar sahədə əməkdaşlıq imkanlarını daha da gücləndirmək, 
kənd təsərrüfatında innovativ texnologiyaların tətbiqinə dair təcrübə mübadiləsi aparmaq 
olub. 

Toplantıda çıxış edən Azərbaycan Respublikasının kənd təsərrüfatı naziri İnam Kərimov 
bildirib ki, davam edən regional proseslər və ərzaq təhlükəsizliyini böyük stress altına salan digər 
qlobal çağırışlar İƏT ölkələrinin operativ və əlaqələndirilmiş əməkdaşlığını zəruri edir: “Rəqəmsal 
transformasiya iqlim dəyişikliyi risklərini azaltmağa və adaptasiyaya aparacaq. Azərbaycanda həyata 
keçirilən rəqəmsal kənd təsərrüfatının transformasiyası islahatı beynəlxalq təşkilatlar tərəfindən ən 
yaxşı qlobal təcrübələrdən biri kimi tanınır. Ölkəmiz bu təcrübəni İqtisadi Əməkdaşlıq Təşkilatına 

üzv dövlətlərlə bölüşməyə hazırdır”. 
Görüşdə çıxış edən natiqlər İƏT üzvü olan ölkələr arasında aqrar sahədə əməkdaşlıq, ticarət 

əlaqələrinin daha da inkişaf etdirilməsi, infrastruktur və logistika imkanlarından qarşılıqlı 

faydalanma, aqrar şirkətlər və sahibkarlar arasında əlaqələri genişləndirmək barədə fikirlərini 
bölüşüb, İƏT platforması çərçivəsində regional səviyyədə yeni çağırışlara yönəlmiş layihələrin 
hazırlanması təkliflərini müzakirə ediblər. 

Toplantının sonunda İqtisadi Əməkdaşlıq Təşkilatına (ECO) üzv ölkələrin kənd təsərrüfatı 

nazirlərinin 7-ci görüşünün yekun sənədi qəbul olunub. 

LATVİYA VƏ LİTVA İLƏ KƏND TƏSƏRRÜFATI SAHƏSİNDƏ 

ƏMƏKDAŞLIQ İMKANLARI MÜZAKİRƏ OLUNUB 
 
İyulun 14-də Kənd Təsərrüfatı Nazirliyində Latviyanın Azərbaycanda səfərdə olan kənd 

təsərrüfatı naziri Kaspars Gerhardsın rəhbərlik etdiyi nümayəndə heyəti ilə görüş keçirilib. 

Görüşdə kənd təsərrüfatı sahəsində əməkdaşlıq imkanları geniş müzakirə olunub. 

Kənd təsərrüfatı naziri İnam Kərimov ölkəmizdə aqrar inkişaf strategiyasının əsas istiqamətləri, 
aqrar sahəyə dövlət dəstəyi, həyata keçirilən innovativ layihələr barədə qonaqlara ətraflı məlumat 
verib. Qeyd olunub ki, Azərbaycanda həyata keçirilən aqrar islahatlar, kənd təsərrüfatı fəaliyyətinin 
vergidən azad edilməsi, kənd təsərrüfatı texnikası və damazlıq heyvan satışı bazarının 

liberallaşdırılması Latviyanın aqrar sahədə ixtisaslaşmış şirkətləri üçün geniş investisiya imkanları 

yaradır. Azərbaycan Latviya ilə iqtisadi və ticari əməkdaşlığın gücləndirilməsi istiqamətində bütün 
təşəbbüsləri dəstəkləyir. 

Ölkəmizdə etibarlı və əlverişli biznes mühitinin olduğunu xatırladan nazir latviyalı sahibkarları 

Azərbaycanda investisiya imkanlarını dəyərləndirməyə çağırıb. 
Latviyanın kənd təsərrüfatı naziri cənab Kaspars Gerhards isə öz növbəsində ölkəsinin 

Azərbaycanla dost ölkələr olduğunu, bütün sahələr üzrə tərəfdaşlıq münasibətlərini inkişaf etdirməyə 
maraq göstərdiyini deyib. Görüşdə kənd təsərrüfatı sahəsində qarşılıqlı əlaqələrin genişləndirilməsi 
üçün böyük potensialın olduğu vurğulanıb. 

Bildirilib ki, Azərbaycanla Latviya kənd təsərrüfatı sahəsində müasir texnologiyaların transferi, 

elmi-tədqiqatların aparılması, aqrar sahədə mütəxəssis hazırlığı və aqrar məhsulların ixracı 

istiqamətlərində əməkdaşlığı genişləndirə bilər. 

Görüş çərçivəsində Tərəvəzçilik Elmi-Tədqiqat İnstitutu ilə Latviya Həyat Elmləri və 

Texnologiyaları Universiteti arasında əməkdaşlıq Memorandumu imzalanıb. 
Tərəflər qarşılıqlı maraq doğuran digər məsələləri də müzakirə ediblər.  
İyulun 15-də isə kənd təsərrüfatı nazirinin müavini Elçin Zeynalov Litva Respublikası 

Seyminin Litva-Azərbaycan Parlamentlərarası Əlaqələr üzrə İşçi Qrupunun sədri Kazis 
Starkeviçyusun başçılıq etdiyi nümayəndə heyəti ilə görüşüb. 

Tədbirdə Azərbaycanda kənd təsərrüfatına dövlət dəstəyi, aqrar sahədə aparılan islahatlar 

barədə görüş iştirakçılarına ətraflı məlumat verilib. Bildirilib ki, Azərbaycanda həyata keçirilən aqrar 
islahatlar kənd təsərrüfatının daha da inkişafını nəzərdə tutur və bu məqsədlə dövlət tərəfindən çox 
böyük dəstək tədbirləri həyata keçirilir. 

Görüşdə Azərbaycanın aqrar sektorunun perspektivləri, hökumətin aqrar sahədə prioritetləri, 
eləcə də bu sahədə innovativ yeniliklər, ixracın inkişafı və kənd təsərrüfatına maliyyə dəstəyi 
ətrafında fikir mübadiləsi aparılıb. 

Həmçinin Azərbaycan və Litva arasında kənd təsərrüfatında hazırki vəziyyət barədə 
müzakirələr aparılıb. Bildirilib ki, Litva Respublikası ilə Azərbaycan arasında iqtisadiyyatın bütün 

sahələrində olduğu kimi kənd təsərrüfatı sahəsində də əlaqələr inkişaf edir. 
Tədbirdə Azərbaycan və Litva arasında kənd təsərrüfatı məhsullarının idxal-ixrac dövriyyəsinin 

artırılması, ölkəmizdə aqrar sahəyə investisiyaların cəlbi, kənd təsərrüfatının müxtəlif sahələrində 
elmi tədqiqatların aparılması ilə bağlı təcrübə mübadiləsi məsələlərinə toxunulub. Vurğulanıb ki, iki 

ölkə arasında kənd təsərrüfatı sahəsində əlaqələrin genişləndirilməsi üçün böyük potensial var. 
Hər iki tərəf əməkdaşlıqda maraqlı olduğunu bildirib, gələcək əməkdaşlığın perspektivləri 

ətrafında fikir mübadiləsi aparıb. 

KƏND TƏSƏRRÜFATI NAZİRİ TƏRTƏRDƏ 

VƏTƏNDAŞLARI QƏBUL EDİB 
 
Prezident İlham Əliyevin tapşırıq və tövsiyələrinə əsasən, mərkəzi icra hakimiyyəti 

orqanlarının rəhbərləri bölgələrdə vətəndaşların qəbulunu keçirir, onların müxtəlif məsələlərlə 
bağlı müraciətlərinin, ərizə və şikayətlərinin müsbət həll olunması üçün tədbirlər görürlər. 
Qəbul cədvəlinə müvafiq olaraq kənd təsərrüfatı naziri İnam Kərimov iyulun 23-də Tərtər 
Dövlət Aqrar İnkişaf Mərkəzinin inzibati binasında Tərtər, Bərdə və digər rayonlardan olan 
vətəndaşları qəbul edib, onların müraciətlərini dinləyib, ərizə və şikayətlərinə baxıb. 

Qəbuldan öncə nazir İnam Kərimov və Tərtər Rayon İcra Hakimiyyətinin başçısı Müstəqim 
Məmmədov ümummilli lider Heydər Əliyevin şəhərin mərkəzində ucaldılan abidəsini ziyarət edib, 
önünə tər çiçəklər qoyaraq xatirəsini ehtiramla yad ediblər. Daha sonra nazir İnam Kərimov Tərtər 
Dövlət Aqrar İnkişaf Mərkəzinin inzibati binasında yaradılan şəraitlə tanış olub, fermerlərə 
informasiya məsləhət xidmətinin göstərilməsində iştirak edən Aqrar İnkişaf Könüllülərinin bir qrupu 
ilə görüşüb. Nazirliyin idarə və tabeli qurumlarının rəhbərlərinin iştirakı ilə keçirilən qəbulda 63 
nəfərin müraciətinə baxılıb. Qəbula gələn vətəndaşların müraciəti əsasən subsidiyaların ödənişi, 

fermerlərə güzəştli şərtlərlə kreditlərin verilməsi, kənd təsərrüfatı texnikası və təsərrüfat suyu ilə 
təminat, ixtisasa uyğun işlə təmin edilmə və digər məsələlərlə bağlı olub. Nazir İnam Kərimov hər 
bir vətəndaşın müraciətini diqqətlə dinləyib, qaldırılan məsələlərin hərtərəfli öyrənilməsi və 
qanunvericiliyin tələblərinə uyğun qısa müddətdə həll edilməsi üçün müvafiq tapşırıqlar verib. 

Vətəndaşların müraciətlərinin bir qismi yerindəcə həllini tapıb, qaldırılan bəzi məsələlər isə 
araşdırılması üçün nəzarətə götürülüb. 

Nazir vətəndaşlarla görüş zamanı dövlət başçısının kənd təsərrüfatının inkişafı ilə bağlı 

imzaladığı sərəncamların kənd təsərrüfatı istehsalçılarının rifah halının yaxşılaşdırılmasına və 
ölkəmizdə bu sahənin inkişafına təkan verəcəyini vurğulayıb. 

Qəbula gələn vətəndaşlar göstərilən diqqət və qayğıya görə Prezident İlham Əliyevə 
minnətdarlıqlarını bildiriblər. 

Tərtər Dövlət Aqrar İnkişaf Mərkəzinin binasında Aqrar Xidmətlər Agentliyinin Səyyar 
Xidmət Qrupu mexanizatorlar üçün səyyar xidmət təşkil edib. Xidmət zamanı etibarlılıq müddəti 
bitən traktor və digər mexaniki nəqliyyat vasitələrini idarə etmək üçün mexanizatorların sürücülük 

vəsiqələri yeniləri ilə əvəz edilib. Nazir İnam Kərimov səyyar xidmətin təşkili prosesi ilə maraqlanıb, 

mexanizatorların müraciətlərini dinləyib, lazımi tövsiyələrini verib. 

NAZİR İNAM KƏRİMOV TƏSƏRRÜFATLARA BAŞ ÇƏKİB, 

FERMERLƏRLƏ GÖRÜŞÜB 
 
Kənd təsərrüfatı naziri İnam Kərimov iyulun 23-də Əkinçilik Elmi-Tədqiqat İnstitutunun 

Tərtər Bölgə Təcrübə Stansiyasında (BTS) yay şumu və təkrar qarğıdalı əkini prosesini izləyib, 
Ağdam, Bərdə, Yevlax, Tərtər, Goranboy rayonlarından olan fermerlərlə görüşüb. 

Bir neçə əməliyyatı eyni zamanda aparmağa imkan verən yeni aqreqatlardan istifadənin 
əhəmiyyətinə toxunulan tədbirdə iştirakçılara innovativ becərmə texnologiyaları - şum aparılması, 

reperləmə, torpağın ağır diskli mala ilə üzlənməsi və təkrar əkin prosesi əyani nümayiş olunub. 
Kənd təsərrüfatı naziri İnam Kərimov jurnalistlərə açıqlamasında bildirib ki, aqrar sahənin daha 

da inkişafı üçün dövlət tərəfindən çox böyük dəstək tədbirləri həyata keçirilir. Kənd təsərrüfatının 

müxtəlif sahələrinin, xüsusilə taxılçılığın inkişafı üçün subsidiya verilir, texnika təminatı ilə bağlı 

dövlət tərəfindən güzəştlər tətbiq edilir. 
Azərbaycan Respublikası Prezidenti cənab İlham Əliyev tərəfindən “Ərzaqlıq buğda ilə 

özünütəminetmə səviyyəsinin yüksəldilməsinə dair bir sıra tədbirlər haqqında” Fərman imzalandığını 

xatırladan nazir İnam Kərimov qeyd edib ki, yeni qərar ölkədə ərzaqlıq buğdanın istehsalını daha da 

stimullaşdıracaq: “Bildiyiniz kimi, bütün dünya ölkələrində qlobal səviyyədə ərzaq təhlükəsizliyi ilə 
bağlı çağırışlar mövcuddur. Bu sahədə risklərin qarşısının alınması üçün cənab Prezident tərəfindən 
ərzaqlıq buğda əkinlərini təşviq etmək məqsədilə müvafıq Fərman imzalanıb. Bu Fərmana əsasən, 
fermerlərə hər hektara görə əkin subsidiyasından əlavə məhsul subsidiyasının verilməsi də nəzərdə 
tutulur. Yəni fermerlərimiz bundan sonra Dövlət Ehtiyatları Agentliyinə və un dəyirmanlarına təhvil 
verdikləri ərzaqlıq buğdaya görə əlavə olaraq məhsul subsidiyası alacaqlar. Bununla yanaşı, bu  

Fərman ərzaqlıq buğdanın əkilməsi 
üçün müasir suvarma sistemlərinin 
tətbiqini təşviq edəcək. Üçüncü 
üstünlük isə ondan ibarətdir ki, ərzaqlıq 

buğda üçün minimum alış qiyməti 
müəyyən olunacaq. Hesab edirik ki, bu 
Fərman ərzaqlıq buğdanın istehsalına 

mühüm töhfələr verəcək. Kənd 
Təsərrüfatı Nazirliyi digər dövlət 
qurumları ilə birlikdə ərzaqlıq buğda 

istehsalını artırmaq üçün fermerlərimiz 
arasında təşviq tədbirləri həyata 
keçirəcəyik”. 

Daha sonra nazir İnam Kərimov Bərdə rayonunun Mehdili kəndində pambıq sahəsinə, intensiv 
meyvə bağına, Mirzəcəfərli kəndində heyvandarlıq kompleksinə baxış keçirib, fermerlərlə görüşüb. 

Fermerlər məhsul yığımına 

hazırlıq prosesi, satışın təşkili, emal 

imkanları barədə məlumat veriblər. 
Görüşlərdə pambıq sahələrinə, bağlara 

düzgün aqrotexniki qulluq edilməsi, 
intensiv bağların genişləndirilməsi ilə 
bağlı fikir mübadiləsi aparılıb, 

fermerlərin dövlətin bu prosesə verdiyi 
dəstək mexanizmlərindən geniş 

yararlandığı qeyd olunub. 
İyulun 29-da isə kənd təsərrüfatı 

naziri İnam Kərimov Sabirabad 
rayonunun Qaratəpə kəndində yay 
şumunun aparılması və təkrar qarğıdalı əkini prosesini izləyib, pambıq sahələrinə baş çəkib, Kürkəndi 
kəndində inşa olunan pambıq emalı zavodunun tikintisi ilə tanış olub, fermerlərlə görüşüb. 

Görüş zamanı pambıqçılıqda 

məhsul subsidiyasına tam keçidin 

üstünlükləri, becərmə prosesində 
aqrotexniki qaydalara düzgün riayət 
edilməsi, sahələrə gübrə verən zaman 
normativlərə riayət etmək, məhsul 
yığımı prosesinə hazırlıq, texnika 

təminatı və digər mövzularda fikir 
mübadiləsi aparılıb, fermerlərin 
təklifləri qeydə alınıb. 

Qeyd edək ki, Sabirabad 
respublikanın ən böyük pambıqçılıq 

rayonlarından biridir. Bu il rayon üzrə 12 min hektara yaxın sahədə pambıq əkilib.   

TAXIL İSTEHSALÇILARI İLƏ ƏRZAQLIQ BUĞDA 

İSTEHSALININ STİMULLAŞDIRILMASINA HƏSR OLUNMUŞ 
GÖRÜŞ KEÇİRİLİB 

 
 İyulun 25-də Bakı Biznes Mərkəzində “Ərzaqlıq buğda ilə özünütəminetmə səviyyəsinin 

yüksəldilməsinə dair bir sıra tədbirlər haqqında” Azərbaycan Respublikası Prezidentinin 19 

iyul 2022-ci il tarixli Fərmanının icrası ilə əlaqədar görüş keçirilib. Görüşdə kənd təsərrüfatı 

naziri İnam Kərimov, iqtisadiyyat nazirinin müavini Sahib Məmmədov, Nazirlər Kabinetinin 
Aqrar və ekologiya şöbəsinin müdiri Lətif Qasımov, Azərbaycan Respublikası Dövlət 
Ehtiyatları Agentliyinin İdarə Heyətinin sədri Səbuhi Sadıqov, “Meliorasiya və Su Təsərrüfatı” 

ASC-nin sədri Zaur Mikayılov, taxıl istehsalçıları və fermerlər iştirak ediblər. 

Görüşdə Fərmanın icrasına məsul olan müvafiq dövlət qurumlarının rəhbər şəxsləri çıxış edərək 
bildiriblər ki, iqtisadiyyatın digər sahələri kimi aqrar sahənin daha da inkişafı üçün dövlət tərəfindən 
çox böyük dəstək tədbirləri həyata keçirilir. Kənd təsərrüfatının müxtəlif sahələrinin, xüsusilə 
taxılçılığın inkişafı üçün subsidiya verilir, texnika təminatı ilə bağlı dövlət tərəfindən güzəştlər tətbiq 
edilir. Bütün dünya ölkələrində qlobal səviyyədə ərzaq təhlükəsizliyi ilə bağlı çağırışlar mövcuddur. 

Bu sahədə risklərin qarşısının alınması üçün cənab Prezident tərəfindən ərzaqlıq buğda əkinlərini 
təşviq etmək məqsədilə müvafıq Fərman imzalanıb. Sənədə əsasən, fermerlərə hər hektara görə əkin 
subsidiyasından əlavə məhsul subsidiyasının verilməsi də nəzərdə tutulur. Fermerlərimiz bundan 
sonra Dövlət Ehtiyatları Agentliyinə və un dəyirmanlarına təhvil verdikləri ərzaqlıq buğdaya görə 
əlavə olaraq məhsul subsidiyası alacaqlar. Bununla yanaşı, bu Fərman ərzaqlıq buğdanın əkilməsi 
üçün müasir suvarma sistemlərinin tətbiqini təşviq edəcək. Digər tərəfdən, ərzaqlıq buğda üçün 

minimum alış qiyməti müəyyən olunacaq. Bununla da “Ərzaqlıq buğda ilə özünütəminetmə  

səviyyəsinin yüksəldilməsinə dair bir sıra tədbirlər haqqında” Fərman ölkədə ərzaqlıq buğdanın 

istehsalını daha da stimullaşdıracaq, ərzaq təhlükəsizliyinin təmin olunmasına mühüm töhfə verəcək. 
Görüşdə taxılçılıqda yeni innovativ texnologiyalar tətbiq edilməklə keyfiyyətli toxum istehsalı, 

sertifikatlı toxumlardan istifadənin genişlənməsi, taxıl sahələrinə düzgün aqrotexniki qulluq, suvarma 
suyu ilə təminat, bitkilərin məhsuldarlığı və keyfiyyətinin yüksəldilməsi üçün müasir resursqoruyucu 
texnologiyaların, o cümlədən müasir suvarma sistemlərinin geniş tətbiqi ilə bağlı fikir mübadiləsi 
aparılıb, fermerlərin dövlətin bu prosesə verdiyi dəstək mexanizmlərindən geniş yararlandığı qeyd 

olunub, taxılçılığın inkişafı ilə bağlı səsləndirilən təkliflər qeydiyyata alınıb. 
Bu formatda görüşlərin davam etdirilməsi nəzərdə tutulur. 

